
  

Skrifstofa 
Hraunvalla-
skóla er opin 
mánudaga til 
fimmtudaga 
frá 7:45 til 
16:00 og á 
föstudögum 
frá 7:45 til 
15:00  

Sími skólans 

er: 590-2800  

Síminn í 

Hraunseli er: 

590-2810 

             Mars 2024 2. tbl.   14. árg 

Í Hraunseli er líf og fjör og það  

er margt skemmtilegt sem 

börnin taka sér fyrir hendur  

þegar þau dvelja þar.  

Gleðilega páska 

Fréttablað Hraunvallaskóla 

  Brosið 



Bls. 2 
  Brosið 

 

 

 

Litlir vísindamenn 

Hugrún frá bókasafni Hafnarfjarðar fræddi börnin á Suðurhlíð um skordýr og híbýli 

þeirra. Hún hafði með sér kistu og í henni mátti finna meðal annars geitungabú sem 

var mjög áhugavert að skoða.   

Pöddurnar vöktu verðskuldaða athygli ásamt fræðibókum um skordýrin  sem voru 

vinsælar. Hugrún fræddi hópinn um lífríki skordýranna og börnin prófuðu að leika 

geitunga.  

 

 

 

 

 

 

 

Leikskólafréttir 

  Brosið 

 

 

Myndmennt í yngri deild. 3.bekkur. 

Nemendur í 3.bekk læra um fjarvídd og rými. Þau gera einfaldan litahring og klippi-

mynd (fjarvídd). Nemendurnir gera líka sjálfsmynd og teikna dýr og útfæra það svo 

í leir. 

Hér fyrir neðan má sjá verkefni nemenda:  

 

 

 

 

 

 

 

Myndmennt í unglingadeild. 8.bekkur. 

Nemendur í 8.bekk skoða tvær listastefnur, Oplist/kviklist og Popplist. Þau bera þær 

saman og búa til plakat. 

 

 

 

 

 

Myndmennt 

16. nóvember 2023 var Stóra - upplestrarkeppnin sett. Eftir það  byrjuðu nemendur 

í 7. bekk  að æfa upplestur á fjölbreyttum textum en innhússkeppni á milli allra 

nemenda í árgangnum var haldin í lok febrúar. Þar voru valdir 12 nemendur sem 

kepptu sín á milli  og voru í framhaldi 2 keppendur og 1 varamaður valin. Guðrún 

Telma og Þórey Eva voru aðalkeppendur en Íris Lindberg var til vara. Lokakeppnin 

var 19. mars í Víðistaðakirkju og stóðu keppendur sig mjög vel.  

 

 

 

 

 

 

 

 

 

 

 

 

 

 

 

 

Stóra upplestrarkeppnin 

  Brosið 

 

 

 

 

Nemendur í 7. bekk. Gerðu svuntur, sem krefst mikillar saumtækni og þurftu þau að 
notast við straujárn og saumavélar til þess að geta unnið verkið. Nemendur tóku 
sín fyrstu skref í efnisfræði og lærðu meðal annars um bómull sem er einmitt notað 
í svunturnar. Nokkrir notuðu efnisafganga sem þau fundu innan textílstofunnuar og 
setti það mjög skemmtilegan brag á verkefnin. Þar sem að oft myndaðist biðröð við 
straujárnin var ákveðið að sauma stafi eða lógó á svunturnar og notast var við 
handsaum sem kallast flatasaumur og setti það persónuleika á verkefnin. 

 

 

 

 

Nemendur í 6. bekk gerðu fjölskyldupúða í textíl, þar sem nemendur fóru heim og 
fengu þá sem þeim þykkir væntum til að teikna hendurnar sínar á blað. Hendurnar 
voru síðan færðar yfir á efni með kalkipappír og málaðar með textíl málningu. 
Nemendur notuðust við handsaum sem heitir afturstingur og handsaumuðu utan 
um hendurnar.  Þau nýttu svo allskonar efnis afganga til þess að sauma ramma 
utan um listaverkin sem komu út og púðanum var svo lokað eins og koddaveri.  

Nemendur unnu síðan að því að gera púða sem passaði inní koddaverið. 

Þetta verkefni kom einstaklega vel út og margar mismunandi útfærslur komu út úr 
þessu verkefni. 

 

Fjölskyldupúðar 

Svuntur 

  Brosið 

 

 

 

 

 

Börnin í 2. bekk unnu að skemmtilegu þema um risaeðlur. Þau lærðu um steingerv-

inga og föndruðu sinn eigin steingerving. Þau unnu í hópum og gerðu plaköt sem 

þau svo kynntu fyrir samnemendum sínum. Þau veltu því fyrir sér hvernig heimur-

inn væri í dag ef risaeðlur væru enn til. Þau föndruðu risaeðlufótspor og miðuðu 

þau svo við sitt fótspor til að sjá stærðarmuninn. 

Börnin voru einstaklega áhugasöm og skoðuðu allar þær bækur sem Karítas á 

skólabókasafninu tók til fyrir okkur og lánaði okkur. Virkilega skemmtilegt þema 

 

 

 

 

 

 

 

Risaeðlur og 
steingervingar 

  Brosið 

Í byrjun mars var söngleikurinn Ávaxtakarfan sýndur í Hraunvallaskóla við mikinn 

fögnuð. Leikstjórar voru Aníta Ómarsdóttir og Þórunn Jónsdóttir. Nemendur í ung-

lingadeild, léku og sungu og stóðu sig frábærlega. Hér má sjá leikhópinn á æfingu. 

 

 

          

Nemendur í 8. bekk fengu mjög skemmtileg verkefni eins og teygju litun (Tie dye) 

ásamt því að sauma pennaveski úr efnisafgöngum. Nemendum fannst almennt 

mjög áhugavert og gaman að fá tækifæri til þess að sulla og skapa eitthvað nýtt úr 

tilbúinni flík.  Verkefnin komu virkilega vel út hjá nemendum og gefa mikla sýn á 

hvað þarf lítið til þess að gefa gamalli flík nýtt líf þar sem nemendur læra mikið um 

sjálfbærni og endurvinnslu í textíl í 8. bekk. 

 

8.bekkur textíll 

Ávaxtakarfan 

  Brosið 

 

 

 

 

Ferð í Byggðasafnið Börnin í 2. bekk fóru í fróðlega og skemmtilega ferð í Byggða-

safnið á dögunum í tengslum við Hafnarfjarðaþema sem þau vinna að. Þau fengu 

að sjá sýningar um sögu hafnarfjarðarlögreglunar, sögu bæjarins og gömul leikföng  

Heimsókn í byggðasafnið 



Brosið 
Bls.9 

Líf og fjör 

Kátir krakkar frá Grindavík dvelja nú hjá okkur í Hraunvallaleikskóla 

 

 

 

 

 

 

 

 

 

 

 

Magga aðstoðarskólastjóri spjallaði við elstu börnin. 

 

„Hvað er skemmtilegast að gera í nýja leikskólanum?“ 

 

Guðjón 6 ára: „Mest gaman að perla og klifra úti.“ 

Frans 5 ára: „Að leika við hina strákana á deildinni.“ 

Grímur 5 ára: „Perla og að leika úti í garði.“ 

Kristófer 5 ára: „Leika úti við vini mína.“ 

Jökull 5 ára: „Að klifra í klifurgrindinni.“ 

Frosti 5 ára: „Leika heima með tölukubba og leika úti.“ 

Írena 5 ára: „Leika við vinkonu á hinum leikskólanum.“ 

Sævar 5 ára: „Á stóra leiksvæðinu“ (við grunnskólann) 

 

  

 

 

Meira frá leikskóla 

  Brosið 

Hér má sjá myndir af lítlu lestrarhestunum í 3.bekk sem sýna vel af hverju þau 

völdu að fjalla um bókasafnið en þessir krakkar eru einstaklega duglegir að lesa og 

hafa mikinn áhuga á bókum. Og ekki vilja allir vera í sömu stellingunni við lesturinn 

enda er það ekki það sem skiptir máli heldur hitt að nemendur lesi sér til gamans 

og gagns. 

 

 

 

 

Í 3.bekk hafa nemendur verið að vinna með lýðræði barna. Og eftir miklar umræður 

á bekkjarfundum var niðurstaðan að vinna með bókasafn skólans og reyna að hafa 

t.d. áhrif á hvaða bækur væru keyptar, hvenær bókasafnið er opið  og hvernig það 

væri gert notalegra. Þau hafa unnið met þetta mikið á fundum og krakkarnir komið 

með ýmsar skemmtilegar hugmyndir eins og t.d. 

• Fleiri starfsmenn  

• - Bókakassi í alla bekki 

• - Bókahorn fyrir hvern árgang á bókasafninu 

• - Þegar starfsmaður 1 er fjarverandi kemur 

starfsmaður 2 inn  

• - Fá unglingana til að vinna á bókasafninu 

• - Búa til auglýsingu til að auglýsa eftir starfs-

manni 

Lýðræði barna  

  Brosið 

 

 

 

Nemendur í 5. bekk fengu að skapa og búa til sinn eigin bangsa úr flísefni. Verk-

efnið kom mjög skemmtilega út og margar frumlegar fígúrur sem 

urðu til.  

 

 

 

 

Einn nemandi í 5. bekk var einstaklega sterkur á saumavélina og gerði sér lítið fyrir 

og saumaði púða með Liverpool lógóinu sem kom af gömlu koddaveri sem fannst í 

kössunum í stofunni og var mjög gaman að vinna með honum að þessu litla auka 

verkefni. 

 

 

 

 

 

5. bekkur tók líka sín fyrstu skref í að prjóna og fengu þau það verkefni að prjóna 

fiðrildi. Prjónið gekk misvel eftir áhuga nemanda en fiðrildin  komu mjög skemmti-

lega út. 

 

 

 

 

Textílmennt 5.bekkur 

  Brosið 

 

 
     

 

 

 

 

 

 

 

Miðvikudaginn 13. mars var haldin spurningakeppni miðdeildar. Keppnin gengur út 

á að allir nemendur miðdeildar eru hvattir til að lesa ákveðnar bækur og síðan eru 

lagðar fram spurningar á fjölbreyttan hátt. Að þessu sinni unnu nemendur 6. bekkjar 

en þau unnu keppnina annað árið í röð. Glæsileg keppni sem Karítas á bóka-

safninu og Linda Hrönn deildarstjóri undirbúa.  

 

Spurningarkeppni 
miðdeildar  

  Brosið 

                                                 

 

 

                                             

Nemendur í 4.bekk vinna með verkefni tengd hafinu í Grúskinu sem er síðasta 

vikan fyrir páskafrí. Þau lásu bókna: Komdu og skoðaðu hafið.  Þau kynntu sér allt 

um hvali og skreyttu heimasvæðið  með fjölbreyttum verkefnum. 

 

 

Grúskið í 4.bekk 

  Brosið 

 

 

 

 

 

Árshátíðin var haldin miðvikudaginn 6. mars og mættu um 180 nemendur og starfs-

fólk á hana til þess að gæða sér á flottum mat frá Hamborgarabúllu Tómasar og 

skemmta sér.  

 

Stórglæsileg dagskrá var á árshátíðinni og skemmtu allir sér konunglega yfir árshá-

tíðarmyndbandi, skemmtiatriði og vídjói frá kennurum og dansatriði frá Mosastarfs-

fólki. DJ Raggi, Kristó og Alonso spiluðu svo á ballinu í lok kvöldins.  

 

Við getum sannarlega verið stollt af flottu unglingunum okkar í Hraunvallaskóla. 

 

 

 

 

 

 

 

 

 

Árshátíð Mosans og 
Hraunvallaskóla 

  Brosið 

 

 

 

 

Á 528. fundi fræðsluráðs, 21. febrúar 2024, var samþykkt tillaga for-

eldraráðs Hafnarfjarðar um að símafrí verði í öllum grunnskólum 

bæjarins, og samþykkt var sem tilraunnaverkefni í apríl 2024. Þetta 

á við um nemendur í 1.-10. bekk. Í því felst að ekki verði heimilt að 

vera með síma uppivið á skólatíma í apríl (þ.e. ekki í kennslu-

stundum eða frímínútum, á göngum eða skólalóð en aðeins í skóla-

tösku geti hann ekki verið heima meðan á skóladeginum stendur og 

ósnertur fram að lok skóladags). Í aðdraganda ákvörðunarinnar var 

tillagan kynnt og haft um hana samráð við ungmennaráð Hafnar-

fjarðar og skólastjóra grunnskóla sem studdu tillöguna.  

 

Símafrí er nú þegar í öllum grunnskólum Hafnarfjarðar og er 

útfærsla í höndum hvers skóla. Aprílmánuður verður notaður til að 

skerpa á verkefninu. Meðan á því stendur hefur verið hvatt til aukins 

framboðs á afþreyingu í frímínútum og tómstundum á skólatíma.   

 

Virðingarfyllst,  

skrifstofa mennta- og lýðheilsusviðs Hafnarfjarðar 

Símafrí í apríl 

Miðvikudaginn 20. mars var söngkeppni Hafnarfjarðar haldin í Bæjarbíó. Mosinn átti 

tvo keppendur en það voru þær Sara Karabin og Sonja Laura Krasko. Sara söng 

lagið Back to black með Amy Winehouse og Sonja lagið The villain I appear to be 

með Connor Spiotto. 

 

Keppnin var ein sú glæsilegasta sem haldin hefur verið og voru 9 atriði skráð til 

leiks.  

 

Þær Sonja og Sara stóðu sig með glæsibrag og endaði Sonja í 3. sæti og Sara 

gerði sér lítið fyrir og sigraði keppnina ásamt þeim Hjörleifi Daða og Birnu Láru, 

keppendum Hraunsins.  

 

Sara, Hjörleifur Daði og Birna Lára unnu sér sæti í Sönkeppni Samfés, sem fer 

fram í Laugardalshöllinni og í beinni á RÚV þann 4. maí næstkomandi. 

 

Óskum við þeim innilega til hamingju með sinn árangur. 

 

 

 

 

Söngkeppni Hafnarfjarðar 



Brosið 

Brosið 
Fréttablað Hraunvallaskóla 

Drekavöllum 9 

221 Hafnarfjörður 

Ritstjóri: Hjördís Jónsdóttir 

Ábyrgðarmenn: Lars Jóhann Imsland og Guðbjörg Hjaltadóttir 

www.hraunvallaskoli.is 

www.leikskolinn.is/hraunvallaskoli 

www.mosinn.is   

Gullamöppur 
Í 3.bekk eru nemendur og kennarar að vinna að mjög skemmtilegu verkefni í textíl  
Þau eru að útbúa fjölnota poka fyrir Gullamöppurnar sína en í þær setja þau falleg 
verkefni yfir veturinn sem nemendur taka með sér heim í vor. Þau byrjuðu á að 
stimpla á fjölnota bómullarpoka með taulitum bæði nafn og myndir. Þau sauma  í 
kringum stafina með mismunandi sporum. 

http://hraunvallaskoli.is/
http://www.leikskolinn.is/hraunvallaskoli/

